
 

 

ISebe leMfundo leNtshona Koloni 

Natus du Preez | Rochshana Kemp 

ICandelo leMfundo eBandakanya Bonke aBafundi 

neleMfundo eneeMfuno eziZodwa 

Ignatius.duPreez@westerncape.gov.za | 021 467 2027 

Rochshana.Kemp@westerncape.gov.za | 021 467 9259 

Inombolo yefayili: 13/5/R 

Isalathiso:  20250828 -6292 

 

 

ISetyhula: 0034/2025 

Umhla wokuphelelwa: Awukho  

 

Iya: KumaSekela Balawuli-Jikelele, kuBalawuli abaziiNtloko, kuBalawuli, kwiiNtloko zoKunika 

iNkxaso kwiKharityhulam, kwiiNtloko zoKunika iNkxaso kwiMfundo eBandakanya Bonke 

aBafundi neleMfundo eneeMfuno eziZodwa, kwiiNtloko zoLawulo noKuphathwa 

kwamaZiko, kuBaphathi beeSekethe, kwiiNqununu nakooSihlalo bamabhunga olawulo 

azo zonke izikolo zikarhulumente 

 

Isishwankathelo esifutshane: Injongo yale setyhula kukwazisa uMgaqo-nkqubo othi phantsi 

ngempatho-gadalala, 2025.  

 

ISihloko: UMgaqo-nkqubo othi phantsi ngempatho-gadalala, 2025 

 

1. Le setyhula noMgaqo-nkqubo othi phantsi ngempatho-gadalala, 2025, zitshitshisa yaye 

zithathe ngokupheleleyo indawo yeSetyhula  0031/2014, yomhla we-31 Julayi 2014, 

neyoMgaqo-nkqubo othi phantsi ngempatho-gadalala, 2014. 

 

2. UMthetho i-Children’s Act, 2005 (Act 38 of 2005), njengoko ufakelwe izilungiso, uMthetho i-

Criminal Law (Sexual Offences and Related Matters) Amendment Act, 2007 (Act 32 of 

2007), njengoko ufakelwe izilungiso, noMthetho i-Domestic Violence Act, 1998 (Act 116 of 

1998), njengoko ufakelwe izilungiso, icacisa ngokuthe gca ukuba BONKE ootitshala 

nabaqeshwa banomsebenzi oluxanduva olunyanzelekileyo ngokomthetho wokuxela 

impatho-gadalala kubantwana, ukungahoywa ngabom nezenzo zokuxhatshazwa 

ngokwesondo kwabantwana. Ukusilela ukuxela impatho-gadalala sisenzo solwaphulo-

mthetho ngokumalunga nale mithetho ingentla.  

 

3. Ootitshala nabaqeshwa, njengabaxeli obanembopheleleko ngokomthetho (obligatory 

reporters) bempatho-gadalala kubantwana, ukungahoywa ngabom kwabantwana 

nezenzo zokuxhatshazwa ngokwesondo kwabantwana, banendima ebalulekileyo 

abayidlalayo ukuqaphela izehlo ezilolu hlobo neyokubathumela kwiinkonzo zenkxaso 

abantwana abaphethwe gadalala — nefuna isikhokelo esicacileyo neenkqubo 

ngokungqinelana nezilungiso zakutshanje ezifakelweyo kwimithetho echaphazelekayo. 

 

4. UMgaqo-nkqubo othi phantsi ngempatho-gadalala, 2025 uqulunqwe ngokucebisana 

nangentsebenziswano nabathathi-nxaxheba bangaphakathi nabangaphandle 

abachaphazelekayo. 

 

5. UMgaqo-nkqubo othi phantsi ngempatho-gadalala, 2025, uqhotyoshelwe apha 

ukuncedisa amaziko emfundo kulawulo lwempatho-gadalala kubantwana, ukungahoywa 

ngabom kwabantwana nezenzo zokuxhatshazwa ngokwesondo kwabantwana. 

 

6. Okuqulethwe yile setyhula noMgaqo-nkqubo othi phantsi ngempatho-gadalala, 2025 

makwaziswe bonke abafundi, ootitshala, abaqeshwa, abazali/abagcini/abanonopheli 

namalungu asekuhlaleni achaphazelekayo ukuze bakuthathele ingqalelo. 

 

 

 

ISAYINWE: NGU-B WALTERS 

INTLOKO: YESEBE LEMFUNDO  

UMHLA: 2025-10-13 

 


